
Kjo rregullore ka për qëllim përcaktimin e rregullave dhe procedurave për bartjen, përdorimin, ruajtjen dhe mirëmbajtjen e armëve të zjarrit dhe municionit të Forcës së Sigurisë të Kosovës.
Kjo rregullore zbatohet për të gjithë pjesëtarët aktivë dhe rezervë të FSK-së, gjatë shërbimit të tyre brenda vendit, përfshirë kadetët. Dispozitat e kësaj rregulloreje nuk vlejnë për armë apo sisteme të armatimit, që nuk janë të përcaktuara si armë individuale dhe pjesët përbërëse të tyre, të cilat shërbejnë për realizimin e detyrave apo misionit të FSK-së
Hartimi i projekt Rregullores ka bazën ligjore në nenin 25, paragrafi 2.2 të Ligjit Nr. 06/L-124 për Shërbim në Forcën e Sigurisë së Kosovës (Gazeta Zyrtare nr. 01/ 04 janar 2019).
Pas hartimit të draftit fillestar nga zyrtari përgjegjës sipas Rregullores së Punës së Qeverisë, drafti i hartuar i Projekt rregullores i është nënshtruar edhe  konsultimit paraprak sipas nenit 7 të Rregullores së Punës së Qeverisë Nr. 09/2011, dhe atë me të gjitha institucionet që mund të ndikohen nga Projekt –Rregullorja.

Finalizimi i këtij akti nënligjor është bërë pas përmbylljes së procesit të konsultimit publik i cili është bërë në formë elektronike përmes platformës qeveritare.  Procesi i konsultimeve publike me shoqërinë civile dhe grupet e interesit është  mundësi për të propozuar  edhe  çështjet  tjera të cilat konsiderohen se janë të rëndësishme dhe të nevojshme për diskutim. Ofrimi i sugjerimeve, komenteve dhe rekomandimeve të qarta dhe të argumentuara, do të kontribuonte drejtpërdrejtë në përmirësimin e cilësisë së projekt aktit normativ të propozuar.

Mundësinë për të dhënë komente e kanë pasur të gjitha grupet e interesit, qytetarët e Republikës së Kosovës dhe ekspertë të ndryshëm përmes platformës elektronike te publikuar ne web faqen e MM-së. Konsultimi i këtij draft  Dokumentit është bërë në pajtim të plotë me Rregulloren Nr. 05/2016 për standardet minimale për procesin e konsultimit publik. 
Ecuria procesit të konsultimit

Pas përmbylljes së procesit të konsultimit paraprak ( sipas Rregullores së Punës së Qeverisë Nr. 09/2011, neni 7), Draft Rregullorja është publikuar për konsultim me publikun në platformën elektronike me datë 29.04.2019 dhe ka qenë e hapur për komente deri me datë 17.05.2019. 
Sipas Rregullores për standardet minimale të konsultimit publik, Draft Rregullorja në fjalë është publikuar së bashku me Dokumentin e Konsultimit, i cili në formë të shkurtër ka paraqitur informatat e përmbledhura për draft rregulloren, qëllimet, objektivat, opsionet dhe hapësirën për konsultim, informatat për hapat pas përfundimit të procesit të konsultimit etj. 
Qëllim kryesor i konsultimit publik për Draft Rregulloren, ka qenë që Ministria e Mbrojtjes, si Organ Propozues, të sigurojë opinionet, komentet dhe rekomandimet nga grupet e caktuara të interesit për opinionet dhe vlerësimet e tyre përkitazi me  dispozitat e këtij Projekt akti. Rëndësia e konsultimit publik me akterët përkatës do të ndikon drejtpërdrejtë  në cilësinë e përmbajtjes së draft rregullores  në fjalë.
Përveç publikimit të dokumenteve për konsultim në platformën qeveritare online, MM ka mbajtur edhe takime të brendshme me njësitë organizative përkatëse të MM/FSK-së.

	Metodat e Konsultimit
	Datat/kohëzgjatja
	Numri i pjesëmarrësve/kontribuesve

	1. Konsultimet me shkrim / në mënyrë elektronike;
	15 ditë pune 
	0 Kontribues 

	2. Publikimi në ueb faqe/Platforma elektronike
	15 ditë pune 
	 0 Kontribues 

	
	
	 


Përmbledhje e  kontributeve të pranuara gjatë procesit të konsultimit

Konsiderohet që konsultimi përmes platformës elektronike paraqet një mundësi shumë e mirë për të marrë kontribute nga ana e palëve të interesit.

Vlen të theksohet se gjatë procesit të konsultimeve publike përmes platformës online të konsultimeve publike, MM nuk ka pranuar asnjë kontribut për draft rregulloren. 

Çështje tjera

Në fazën fillestare të draftimit të kësaj draft rregulloreje, zyrtari përgjegjës dhe grupi punues është mbështetur me kontribute edhe nga anëtar këshillues ndërkombëtar nga ekipi i NALT-it ( Nato Advisory and Liaison Team ) në kuadër të MM-së.
Hapat e ardhshëm

Draft Rregullorja, pas përmbylljes së procesit të konsultimit publik është finalizuar dhe miratuar nga Ministri i Mbrojtjes.
SHTOJCA – tabela e detajuar me informatat për kontribuesit, arsyetimet për përgjigjet e pranuara dhe të refuzuara
	Emri   i organizatës /individit
	Koment i organizatës /individit
	Përgjigja nga Ministria
E pranuar plotësisht
E pranuar pjesërisht 
E refuzuar

	Sqarim nga Ministria 
(veçanërisht arsyet për të mos pranuar komente të caktuara)

